
Intres actuais

Ola, son Yasmina e vivo
nunha aldea de Melide cos
meus pais Pili e Leonardo,
miña avoa Antonia e meus
irmáns Fabián e Mario.
Vouvos contar a miña histo-
ria para que as rapazas que
teñan este problema non co-
metan o meu erro.
Un día calquera, no recreo, o
meu mozo e mais eu
estabamos falando:
- Que tal o exame, Yasmi?
- Moi ben.
- Alégrome, miña gordiña
- Estou gorda?
- Claro que non, era broma.
- Seguro?
- Seguro, parruliña; ademais,
eu quérote como es, non pola
talla.
Á tarde funme ver ao espello,
mireime e chamei a meu
irmán:
- Fabián!
- Que pasou?
- Estou gorda?
- Que?
- Se estou gorda
- Xa te oín, a que vén iso?
- Queres contestar? Sé sin-
cero
- Pois claro que non. Es unha
rapaza das máis boas do ins-
tituto, é que non te ves?
- Pois véxome algo gorda,
vou facer dieta.
- Ti o que tes que facer é ir
ao oculista.
- Anda, vaite, non quero dis-
cutir.
Fixen dieta e pregunteille á
rapaza máis delgada:
- Raqueliña, entre ti e eu, que
talla usas?
- A 38, por que?
- Como? eu utilizo a 40

Non tiven en conta que
ela era máis baixa e eu a máis
alta da clase. Cegueime por
completo. Deixei de almorzar,

ata me desmaiei en Edu-
cación Física varias veces.
A profesora charlou
comigo:
- Yasmina Ferrer, achégate
- Dime, profesora Soledad
- Na primeira avaliación
tiveches tres desmaios. Iso
non é normal. Comes ben?
- Estou a dieta, profesora
Soledad
- Almorzas?
- Non
- Tes que coidarte, podes
enfermar. Por que te
puxeches a dieta?
- É que me vexo gordísima.

Falaron coas miñas
amigas, cos meus irmáns e co
meu mozo, pero viron que eu
seguía igual, entón a profe-
sora tomou a decisión de falar
cos meus pais e eles comigo:
- Yasmina, filla, tes que co-
mer. A xente quérete como
es ti por dentro, non por es-
tar gorda ou fraca –dixo miña
nai.
- Antes estabas como un
“fijurín”, pero “ajora” estás
coma un pauciño, case non
te vexo.
- Dise figurín e agora. E se
non me ves é porque non tes
as gafas postas, papá.
- Pois é verdade; pero o caso
é entenderse, e non me cam-
bies de tema, nena.
- Papá, mamá, estou conten-
ta coa dieta e ademais quero
adelgazar máis.
- Yasmina está gorda!
ja,ja,ja! – di Mario pasando
polo corredor.
- Vedes?, ata el o di –dixen.

Obrigáronme a almorzar,
pero eu devolvía todo o que
metía na boca.

Ao ver que non engor-
daba, decidiron levarme á
médica, a doutora Irene:

- Ola. Que lle pasou?
- Pois non comía e obrigámola,
pero non engorda, ao con-
trario...
- Xa, despois vas ao baño?
- Vou –contestei.
- Devolvelo?
- Si, metendo os dedos na
boca.
- Xa, por que?
- Porque non quero engor-
dar, non ve que estou como
unha vaca?
- Non, o que vexo é que tes
anorexia.
- MENTIRA! – alcei a voz.
- Tes que ir a un psicólogo, o
doutor Néstor Vázquez.

Primeiro entraron meus pais
e despois eu soíña:
- Senta no sofá e ponte có-
moda
- Vale – sentei
- Como te chaman no insti-
tuto?
- Yasmi
- Eu son Néstor. Es popular?
- Si
- Tes mozo?
- Tiña
- E logo?
- Meus pais xa non me deixan

andar con el
- Por que?
- Porque pensan que el é o
causante das miñas ideas.
- Trabúcanse?
- Non
- Non entendo. Es popular e
tes o que queres, cal é o
problema?
- Non hai problema, só quero
mellorar a miña imaxe.
- Pero estala empeorando.
Mírate. Que pensas sobre a
anorexia?
- EU NON TEÑO ANOREXIA!
Oíches?
- Si que a tes, métete na
cabeza que tes un problema
serio.
- Xa basta!
- Está ben, eu quero
axudarche. Dáme o teu móbil

e de vez en cando falamos,
paréceche?
- O que me parece é que é
unha perda de tempo.

Ao final fixémonos amigos,
pero eu non quixen ver. Deixei
de comer e despois metíame
uns atracóns terribles.
Uns meses máis tarde doíame
todo e non me podía mover.
Chamaron á doutora Irene,
miroume e díxome:
- Vou ser sincera, tes ano-
rexia. Non tes forzas nin nada.
Estás morrendo desnutrida. O
corpo acostumouse a non
comer e non acepta nada.
Vouche dar soro, pero a
enfermidade está moi avan-
zada.
- Non! –berrei.

- Yasmina, síntoo, pero ti
quixéchelo así.
Despois veu o meu ex noivo
e a doutora marchou:
- Yasmi, síntome culpable
polo que che está pasando.
- Non, a culpa foi miña. Vaite,
vive a vida e busca outra ra-
paza que te queira coma min.
- Pero...
- VAITE!
Marchou e veu Néstor:
- Que tal, raíña?
Cando mo dixo rompín a
chorar.
- Por que a min?
- Tranquila –acaricioume a
cara
- Non me dei conta
Bicoume e despediuse:
- Yasmi, quérote moito e
quixen axudarche, pero...
- Non te sintas culpable.
- Nunca te esquecerei
Tamén marchou.
Deime conta de que algún día
fun querida como son, pero
quixen ser perfecta de corpo
e perdín os meus seres que-
ridos.
Finalmente pechei os ollos
para sempre. Arrepentinme
de non escoitar, de ser o que
a xente quere e de non ser
quen son, Yasmina Ferrer
Salaranz.
Se che pasa algo parecido,
non dubides en falar cos teus
pais, eles quérente e non che
fallarán. Se as amigas ou
amigos te queren por estar
gorda ou fraca, baixa ou alta,
por tomar droga ou non
tomala, por ser alcohólica ou
non, eses non son amigos.
Faime caso e non sexas par-
va.
Só importas ti.
NON TE POÑAS EN PERIGO!

ADRIANA ESTÉVEZ ROCA. B1A

